
	IMIYALO:

· Leli phepha lineziqephu ezinhlanu.

· Phendula noma yimiphi imibuzo EMIBILI kuphela.

· Izimpendulo maziphawulwe futhi zihlelwe njengoba kuphawulwe kwahlelwa imibuzo.

· Bhala ngesandla esifundekayo.

· Phendula ngesiZulu esamukelekile.


	


	ISIQEPHU A 

INOVELI

UMBUZO 1

ISIGCAWU SENKANTOLO –  M. MASONDO
	


	Funda lezi zigatshana bese uphendula imibuzo elandelayo:

Isiqephu A:
	


	“Bafuna isiqiniseko sokuthi unogada lona umazi ngempela yini Mhlobo,” kuphendula u- Themba.  Afane nezinalithi lawo mazwi enhliziyweni kaNgubane.  Ashintshe nobuso.

“Lokhu kuyakukhubaza ngandlelathile yini S’fiso?”  kubuza uThemba.

“Kungikhubaza kakhulu.  Lokhu ongitshela khona kungenye yezinto ezenziwa amaphoyisa uma efuna ukuphoqa ubufakazi,” kuphendula uNgubane ngokukhathazeka okukhulu.

Aqhubeke uNgubane, “Kungenzeka ukuthi uNkosikazi Kubheka kukhona akade enaye edamini lapho kodwa hhayi uMhlobo.  Lalela lapha Themba.  Ngitholele umfanekiso wendoda okuthiwa uMagwegwe Buthelezi eke yaboshwa eVatelifali kanye naseKhandasipende.  Uzowuthatha lo mfanekiso uye nawo kunogada ufike umbuze ukuthi akusiyona yini indoda ayibona ihambisana nonkosikazi Kubheka?”  kusho uNgubane ethukile impela.

“Kudala ekwenzile lokho amaphoyisa,” kusho uThemba.
	


	“Atheni amaphoyisa mayelana nesikhathi okufe ngaso lo muntu, Themba?” kubuza uNgubane ekhathazekile impela.

“Athe ufe ngehora lesishiyagalolunye ebusuku,” kuphendula uThemba.

“Ima kancane, ima kancane,” kusho uNgubane ethi ukucabanga, “abakwazi ukusho ukuthi bekuyisikhathi sini ngoba kuze kwaphela isikhathi esingaphezulu kwamahora ayishumi nesishiyagalombili bengakasitholi isidumbu.”
	


	1.1 Ukhathazwa yini uS’fiso Ngubane?

1.2 US’fiso uwufunelani umfanekiso kaMagwegwe Buthelezi?

1.3 Shono izindawo ezimbili lapho le ndoda eyake yaboshelwa khona.

1.4 Ubani lona obulewe?

1.5 Yayishone ngasikhathi sini le ndoda?

1.6 Qedela ngegama elifanele:

1.6.1
Le ndoda yabulawelwa e _____.

1.6.2 Umseshi kaNgubane u _____.

1.6.3 Igama likanobhala kaNgubane u _____.

1.6.4 Isidumbu safunwa kwaze kwaphela amahora a _____.

1.7
Chaza ngamaphuzu AMATHATHU ukuthi izigebengu lezi zazizoyithola kanjani 
imali yemvalamlomo?

Isiqephu B:
	(2)

(2)

(4)

(1)

(1)

(1)

(1)

(1)

(1)

(6)


	“Ngathi lapho ngizama ukumephuca isikhwama semali uNkosikazi Kubheka, wakhipha isibhamu wadubula.”

“Nokho, wageja nami-ke ngaziwisa.  Ngathi ngivuka lapho ngethuka uMhlobo eselapha nommese.  Ilapho-ke ngamdubula khona.  Angethembi ukuthi ngabe ngambulala ukuba akazange azame ukungihlasela.”

“Engikucelayo eNkosini yami ukuthi noma ngitholwa nginecala kodwa iNkosi ingizwele ngoba akusimina ubhongoza ekukhuthuzeni abantu kanje.”

“Okwesibili ngambulala uMhlobo, kodwa ngabe ngizivikela.  Okokugcina ngicela inkantolo ingizwele ngoba ngikwazile ukuveza ukuthi uZikode wabulawa ngubani futhi wawudukisa kanjani umkhondo.  Ngiyabonga, kusho uButhelezi maqede ema ebhokisini lofakazi izandla zakhe ziboshelwe emhlane ngozankosi.”

Lathula ijaji kungathi alizwanga ukuthi useqedile ukukhuluma uButhelezi.  Kwake kwathi ukuthuleka enkantolo.  Kwaze kwezwakala yona luqobo iNkosi yenkantolo ishaya isikhwehlela yase iqala kanje:  “Ngicabanga ukuthi leli cala liyohlala lingumlando empilweni yami.  Ukulilalela liqhubeka kujike kwaba mnandi.”
	

	1.8
UNkosikazi Kubheka wasikhiphelani isibhamu?

1.9 Ubani lona ogejayo?

1.10 Ngubani lo muntu oziwisayo kulesi siqeshana?

1.11 Wadubulelani uMagwegwe Buthelezi?

1.12 UMagwegwe wathi umbulaleleni uMhlobo Mvubu?

1.13 Okuphi futhi okunye okwavezwa uMagwegwe ngalo mzuzwana wokugcina?

1.14 UMagwegwe wayezimisele yini ukulivuma leli cala?  Yebo noma cha.  Sekela impendulo yakho ngamaphuzu amabili.
1.15 UMagwegwe wabanjwa kanjani ukuthi uyena umbulali?

1.16 UDuduzile wayezoshada nobani?

1.17 Sithini isifundo esitholakala kule ndaba?

AMAMAKI ESIQEPHU A ESEWONKE:
	(2)

(1)

(2)

(2)

(2)

(2)

(4)

(2)

(1)

(2)

[40]


	ISIQEPHU B 

UMDLALO

UMBUZO 2

NGIWAFUNGE AMABOMVU – M. MOLEFE
	


	Funda lezi zindatshana bese uphendula imibuzo elandelayo:

Isiqephu A:
	


	Msanka:
Lalela lapha Zaba _ _ _ _ _.

Zaba:

Yima baba.  Angiyiqede le nto bese nisho into enishisayo.  UThulisile 

benginaye emfuleni namuhla, wangitshela ukuthi inkosi imvalele elawini 

layo okokuqala selokhu afika lapha.  Ngihamba naye-ke ngoba isiqala 

ukumehlula.  Inkosi ngiyayibona ukuthi izinhloli zayo ziyitshelile ukuthi 

uThulisile unqaphaza nje kuyona kungoba egodle mina.  Iyongibulala-ke 

ngaleso sizathu.

MaGubeshe:
Ayikho leyo nto Zaba.

Msanka:
Yima MaGubeshe.  Indlovukazi kade eyiqalile u …..

Zaba:

Baba, akuyona indlovukazi, nguThulisile.

Msanka:
Yima-ke Zaba, le ntombazane kade eqalile uMzwezwe eyithambisa.  

Kungoba …?

Zaba:

(Evuka indlobane).  UMzwezwe nguyena-ke ozovuka othulini ngifika nje 

laphaya koMkhulu! Intombi yami ….!  (Babambe izidindi ziphunyuka 

bezama ukuchaza oMsanka benoMaGubeshe).
	


	2.1 UZaba ufunelani ukuhamba noThulisile?

2.2 Inkosi yayifuna ukumbulala uZaba njengoba ecabanga?  Yebo noma Cha?  Sekela impendulo yakho ngephuzu elilodwa.
2.3 Kungani uZaba engafuni ukuthi uThulisile abizwe ngendlovukazi?

2.4 Yini ukuvuka indlobane?

2.5 Ukuvuka othulini ukwenzenjani?

2.6 Kubangelwa yini ukuthi uMsanka noMaGubeshe babambe izindidi ziphunyuka?

2.7 Qedela ngegama elifanele

2.7.1
Inkosi yayifuna ukwenza uZaba i _____ yayo.

2.7.2 Igama lewele elalingafuni ukugana inkosi u _____.

2.7.3 Impelesi yaleli wele u _____.

2.7.4 UMsanka wayeyi _____ yenkosi.

2.7.5 UZaba wayezalwa u _____ no _____.

2.7.6 Inyanga yenkosi kwakungu _____.

Isiqephu B:
	(2)

(2)

(2)

(2)

(2)

(2)

(2)

(1)

(1)

(1)

(2)

(1)


	Mgidi:

Ukhona ofuna ukuphawula amele ibandla?



(Kusukume indoda ende nje.)

Indoda:
Ndabezitha omkhulu!  Mina ngisacela ukuzwa ukuthi indlovukazi yona 


yayibona ukuthi yenzani ngokuganga nebhoxongwana eligcwele umoya 


wezikhova?

Thulisile:
Linye izwi engizolisho, ukuthi ngithe ngiza lapha esigodlweni ngabe 


sengimtshelile uZaba ukuthi ngiyamthanda.

Indoda:
Wavumelani ukuzogana enkosini pho?

Thulisile:
Inkosi kayiphikiswa.

Indoda:
Wena uchaza ukuthi kawuyifuni inkosi?

Thulisile:
Ngangingeke ngiyiqome noma ngabe yayiyisesheli sami esinemithi 


ehlanganiswa yinyanga enamandla ngaphezu kwazo zonke izinyanga 


esinazo lapha eMabomvini.  Yiqiniso engicela ukulifela manje lelo.

Indoda:
Wala inkosi phambi kwabantu abangaka ntombazane, unamagangangozi.  

Kukufanele ngempela ukufa.  Ngizophakamisa ukuthi inkosi ilandelise 


ngawe emva kwalo mfana.

Thulisile:
Inhliziyo yomuntu yiyo engumbusi wakhe.  Ukugcagca nomuntu 



ongamthandi empilweni yakho kufana ncimishi nokufa.
	


	2.8
Onjani umuntu ogcwele umoya wezikhova?

2.9
UThulisile wavumelani ukuyogana enkosini engayifuni?

2.10 Usho ukuthini uThulisile uma ethi inhliziyo yomuntu yiyo engumbusi wakhe?

2.11 Ukugcagca nomuntu ungamfuni ukufanisa nani?
	(2)

(2)

(2)

(2)


	2.12 Yini ibhoxongwana?

2.13 Isiphetho sale ndaba sigcina kanje:

2.13.1
UZaba waba yi _____ yenkosi

2.13.2 UMsanka waba yi _____ yenkosi

2.13.3 Inkosi yathatha u _____ yamenza undlunkulu kanye noThulile.

2.14
Phendula ngoYebo noma Cha:

2.14.1 UNokufika naye wathathwa waba undlunkulu wenkosi.

2.14.2 UMgidi wakhela uZaba kanye nomndeni wakhe indlu enhle ebukhosini.

AMAMAKI ESIQEPHU B ESEWONKE:
	(2)

(2)

(2)

(2)

(2)

(2)

[40]


	ISIQEPHU C 

UMBUZO 3

IZINKONDLO

IMVUBELO – A.M. MAPHUMULO
	


	Funda lezi zinkondlo bese uphendula imibuzo elandelayo:

Inkondlo A:
	


	Namhlanje

Ubuklewuklewu okwezinja ziklewula,

Zibanga ithambo elimhlophe seligugudiwe,

Imvove nenyama sekucatshwe kwanyamalala,

3

Ubumayemaye besililo kumenyezwa kwabesimame.

Igazi ligobhoza kuhle kwemifula,

Igazi lowakwenu linukis’ okomzondo,



6

Inzondo negqubu amakhosi ezinhliziyo,

Owakwenu useyinyamazane kuwena.

Omnyama ubhokoda omnyama,



9

Isisusa sodungunyane siyimpicabadala,

Sikhombana amabala nezici,

Izici eziyisizukulwane sobandlululo.



12

Izidalwa zikaMdali zidukile,

Indlela yeqiniso izidukele,

Zidele uthando zaqoma inzondo



15

Inzondo eyisizalo somona negqubu.
	


	3.1 Bhala ifuzamsindo elisemgqeni 1.

3.2
Zibangani izinja kule nkondlo?
	(2)

(2)


	3.3
Bhala imigqa emibili evalekile ebinzeni 1.

3.4 Tomula izifaniso ezisemgqeni 1 no–5 uzibhale phansi.

3.5 Uyini umphumela wenzondo?  Yisho kube kubili.
3.6 Uyini umzondo?

3.7 Isuke injani into uma iyimpicabadala?

3.8 Kusuke sekwenzenjani uma umuntu eseyinyamazane kuwena?

3.9 Yini ukubhokoda?

Inkondlo B:
	(2)

(4)

(2)

(2)

(2)

(2)

(2)


	Usakhumbula ubunzima?

Usakhumbul’ ukuthi ubungabuthi quthu –

Ingani phela bewuvuka ngovivane,
3

Wadel’ abangani nenjabulo,

Uphokophel’ ukuzuz’ iminyezane yezazi,

Manje usuthwel’ umqhele wolwazi,
6

Usuhamba ngezinqe ngokuzithiba.

Uyabakhumbula abazali bakho?

Belala obenyoni ubuthongo,
9

Bewa bevuka ubusika nehlobo

Ngoba benenhloso ngawe,

Ngoba nje usulapho sekwadlula konke –
12

Uthini ngosapho lukaNtu?

Awufuni lufinyelele esiqongweni sentaba?
	


	3.10 Khetha impendulo okuyiyonayona kubakaki:

3.10.1
Isihloko sale nkondlo sithi (Yebo-ke kufa, Nokwethaba, Ngoba nje 
usulapho).

3.10.2 Umbhali wayo u (M S Nkosi, V S Khumalo, B F Ngema).

3.10.3 Indikimba yale nkondlo ikhuluma (ngemfundo, ngenkolo, ngothando).

3.10.4 Ukungabuthi quthu kusho (ukozela, ukuvuka, ukungalali).

3.10.5 Ukuvuka ngovivana kusho ukuvuka (emini, ekuseni, ebusuku).
	(2)

(2)

(2)

(2)

(2)


	3.11
Bhala ngamaphuzu AMATHATHU okushiwo yinkondlo ubhekise emqondweni osobala.

3.12
Siyini isakhiwo sangaphakathi sale nkondlo?  Sekela ngezibonelo ezimbili 
ezicashunwe enkondlweni.

AMAMAKI ESIQEPHU C ESEWONKE:
	(6)

(4)

[40]

	ISIQEPHU D 

IZINDABA EZIMFISHANE

UMBUZO 4

UMLABALABA – O.E.H NXUMALO
	


	Funda lezi zigatshana bese uphendula imibuzo elandelayo:

Isiqephu A:
	


	“Uyazi iyahlupha indaba yokuhamba usuxhamazela.  Awubheke nje, kunamaphepha abaluleke kabi engiwakhohliwe.  Ngilande wona nje.  Sengizoze ngibambe indiza yasebusuku …”

Usho njalo uyamedlula uqonda ekamelweni.

Asale emile, ewugodo.  Kuthe dukuduku wezwa ukuqhuma okuvala izindlebe.

Lumshaye lwameqa uvalo, washaywa inzululwane, waquleka.  Useze uphaphamiswa uJoel emva kokumthela ngamanzi.

“Kakukhonto ebengingayenza s’thandwa.  UDaluxolo ungibambe ngisathi ngiyacasha.  Ngimdubule kuqala esazama ukukhipha esakhe isibhamu ….”

Okwenzeke emva kwalokho akasakukhumbuli kahle ngoba ikhanda belisaduma.  Lisaduma namanje.  Kuvele kume ingqondo uma ethi uzama ukucabanga.

Athule.  Kubelesele ukukhala kwekhehla.  Ezwe kutshutshumba inhliziyo.  Athule.  Abambelele ezihlathini.  Anikine ikhanda.  Lizwakale kakhudlwana iphimbo lekhehla.  Seliqala ukuba isihosho.

“Ngitshele ndodana, ubuwenzeni …”?

Asukume kancane uMaMdunge.  Kayikho into angayenza.  Uyamlahla unembeza.  Kungcono aqonde kuyisezala …
	


	4.1
Khetha impendulo efanele ku–B uyiqondanise no–A.  Bhala uhlamvu lwempendulo efanele kuphela, kanje 3.1.1 c
	


	A
	B
	

	4.1.1
Uma umuntu esewugodo
	a.
uJoel
	

	4.1.2
Umakhwapheni kaMaMdunge
	b.
ukwethuka
	

	4.1.3
UMaMdunge waqulekiswa
	c.
uDaluzolo
	

	4.1.4
Owadutshulwa wafa
	d.
isibhamu
	

	4.1.5
Isihloko sale ndaba sithi
	e.
u–N.G Sibiya
	

	4.1.6
Igama lombhali wale ndaba
	f.
Unembeza
	














    2 x 6 =       (12)

	4.2 Ngubani umlingiswa oqavile kule ndaba?

4.3
Yini inkinga yalo mlingiswa oqavile?
	(1)

(2)


	4.4
UDaluxolo owakwabani?

4.5 Bhala amaphuzu AMABILI ngesiphetho sale ndaba.

Isiqephu B:
	(1)

(4)


	Njengoba uMtshali ecabanga konke lokhu nje noMdenjana ucabanga okwakhe.

Yena uzama ukulungiselela inhlalo ayoyihlala ekholishi uma evunyiwe.  Njengoba behamba namhlanje nje sebengabuya nezwi elithi abuye nini ukuzoqala esikoleni.  Pho-ke miningi imininingwane ebikwa emakholishi.

Kukhona indaba yokunyukwa.  Kusekhona.  Noma sekwaguquguquka kodwa ziningi izinto ezisenziwa ezazenziwa nakuqala.  Lisekhona ikhonsathi labasha.  Uselifundile iculo ayolihlabelela kulelo khonsathi.  Lithi:  Nginepulazi amamayela angamashumi amahlanu ukusukela lapha ….  Usetsheliwe ukuthi kufanele aqinisele.  Uma bethi kuye uyisidunyelwa, bemgezisa amapuleti abo, futhi bethi abasha kabahambe ngezinyawo ngoMgqibelo ngesikhathi kuhlanzwa amagceke, avume, adlonge.

Esikoleni sabo abengafakwafakwa nje amabhulukwe amade.  Abeze afakwe mhla kunempikiswano.  Ngakho nalo lisazodinga ukwejwayelwa.  Usesithengelwe isigqoko.  Wuhlobo aluthandayo:  ibuttersby.  Izicathulo zakhe zisathi kle kle kle, kodwa ziyejwayeleka.  Nazo sezizowejwayela umhlaba zibuye zifunde ukuzithoba, zingamemezeli ukuthi ziyeza, sizendleleni.
Kwesinye isiteshi kungene ucezwana lwendoda enamanhlonhlo nje abukhali akhazimulayo.  Nayo ihamba nomfana ofana nayo ungathi yisithombe sayo.  Uhlahle amehlo umfana lona ungathi uyaqala ukugibela ibhasi.

“Zanazo, nansi indawo musa ulokhu untantatheka.”  Kusho indoda.  Iye ithi voshosho esitulweni esingaphambili kukaMtshali.  Amehlo ayo ahlangane nakaMtshali.  Ibingelele. Cha, kawazani la madoda.  Emuva kwesikhashana itshekise ikhanda indoda lena izisho ukuthi ingubani kuphi.  Bazane noMtshali.  Kanti bahamba ngendaba efanayo.  UMalinga lona uqonde khona eKhanya Njalo naye.
	


	4.6 
Nikeza OKUHLANU okwakwenziwa kumfundi owayefika okokuqala ngqa 
ekholishi.

4.7 
Yini eyayenza ukuthi uMdenjana angalijwayeli ibhulukwe elide?

4.8 
Ubani uyise kaMdenjana?

4.9 
Shono igama lendoda oMdenjana ababehambisana nayo ebhasini ngesikhathi 
beya ekholishi.

4.10 Umlobi uyichaza kanjani le ndoda eku–4.9?  Bhala amaphuzu AMABILI.

4.11 Yini ukuhlahla amehlo?

AMAMAKI ESIQEPHU D ESEWONKE:
	(10)

(2)

(1)

(1)

(4)

(2)

[40]


	ISIQEPHU E 

UBUCIKO BOMLOMO

UMBUZO 5

INKOSI YINKOSI NGABANTU:  C.T. MSIMANG
	


	Funda lezi ziqeshana bese uphendula imibuzo elandelayo:

Isiqephu A:
	


	Impisi Nethambo

Kwakukhona impisi.  Langa lithize, le mpisi yaphuma iyozingela.  Kodwa yaba neshwa ngalelo langa ngoba laze lashona ingabambanga lutho.  Kuthe isibuya, ikhathele, yabona ithambo elidala lenyamazane.  Yathi:  “Awu!  Angisale sengithatha lona leli thambo ukuze ngilale ngiqhobile.”

Nempela yalithi thasi ngamazinyo yahamba nalo.

Kwaze kwahlwa isendleleni.  Kodwa kwasheshe kwakhanya ngoba inyanga yayidilingene, kunonyezi.  Kuthe lapho iwela umfula, yabona umfanekiso wenyanga emanzini.  Yawubuka, yawubuka, yawubuka impisi, yacabanga ukuthi yisigaxa senyama.  Hhawu, bantabakababa!  Nansi-ke inyama ebengiyifuna.  Nebala sengiyolala ngidlile.  Yasho iziduduza, ilahla ithambo emanzini, igxavula inyanga.  Nanso phela inkanankana.  Impisi igxavule ubala, ibuye ilambatha.  Ithi iyabhekisisa ukuthi ngabe isidikadika esingakaya senyama sesishonephi, kutholakale ukuthi amanzi asedungekile, ingabe isabona kahle.  Pho lokhu seyiconsa amathe ingabe isahamba yini!  Ihlale aze acwebe amanzi.  Nebala, isibona futhi isigaxa senyama – kanti empeleni ibona umfanekiso wenyanga.  “Gxavu”, kuphinde umansumpa.  Ibuye ilambatha futhi.  Sidungeke isiziba.

Yaze yashona inyanga impisi ilokhu idlale lowo mdlalo wayo kamagxavula.  Ngaleso sikhathi ithambo lase lemuke nomsinga wamanzi.  Yajokola-ke impisi yaqonda ekhaya ilambatha.  Nokho yayidamane ibuye ithi izobheka leya nyama enkulu eyayimhlophe qwa wukunona.

Ezinye izilwane zayizwa indaba yempisi.  Zayihleka kakhulu zathi yimpisi kuphela engalahla inyamazane isiyiphethe.

Cosu, cosu!

lyaphela.
	


	5.1 
Uthini oxoxa inganekwane uma eyiqala inganekwane yakhe?

5.2 
Oxoxa inganekwane uthini lapho eseqedile ukuyixoxa?

5.3 
Ubani umlingiswa oqavile kule nganekwane?

5.4 
Yini inkinga yalo mlingiswa oqavile?

5.5 
Le nganekwane yenzeka nini?  Kuphi?  Chaza ngamaphuzu amathathu.
	(2)

(2)

(2)

(2)

(6)


	5.6 
Bhala izibabazo ezimbili ezitholakala kule nganekwane.

5.7
Sithini isifundo esitholakala kule nganekwane?
	(4)

(2)


Isiqephu B:

	Woban’ labayana?

Womhlinzamfukwe.

Benzan’ laphayana?
3

Bamb’ umgubane.

Bawunikwe ubani?

Bawunikwe uDlokweni,
6

Dlokweni, Dlokweni!

Kwaqhwakel’ amakat’ emsamo

Phezu kwendl’ engaka,
9

Afunan’ emsamo?

Afun’ isankumpuza.

Azosinikw’ ubani?
12

Azosinikw’ uDlokweni.

Dlokweni, Dlokweni!
	


	5.8
Siyini isilandelo?

5.9
Yisho babe BABILI abasebenzisa izilandelo.

5.10 Singasifanisa kanjani isilandelo nomlolozelo?

5.11 Sithini isihloko salesi silandelo esingenhla?

5.12 Bhala ngesakhiwo sebinza lalesi silandelo.

5.13 Ukwenzenjani ukuqhwakela?

5.14 Kukuphi emsamo?

5.15 Uyini umsebenzi wekati ekhaya?

5.16 Bhala isingathekiso esitholakala kulesi silandelo?

5.17 Ithini impindwa etholakala kulesi silandelo?

AMAMAKI ESIQEPHU E ESEWONKE:
	(2)

(2)

(2)

(2)

(2)

(2)

(2)

(2)

(2)

(2)

[40]


	AMAMAKI ESEWONKE:
	80








P.T.O.


